
ᐱᓕᕆᐊᑉ ᐱᕙᓪᓕᐊᓂᖓᓄᑦ ᐅᓂᒃᑳᓕᐊᖅ 
 
ᐱᓕᕆᐊᑉ ᓈᓴᐅᑖ:  2-14-05         ᖃᐅᔨᓴᐃᔪᖅ: Stephen Atkinson 
 
ᑕᐃᔭᐅᓂᖓ: ᓇᑭᓐᖓᔭᐅᖕᒪᖔᑕ ᖃᐅᔨᓴᖅᑕᐅᓂᖏᑦ ᑕᖅᓯᖅᑕᐅᖃᑦᑕᕐᓗᑎᒃ ᐅᒪᑎᓪᓗᒋᑦ 
ᐱᔭᐅᑲᓐᓂᖃᑦᑕᕐᓗᑎᒃ ᓈᓴᖅᑕᐅᓗᑎᒃ ᓇᓄᖏᑦ Kane Basin 
 
ᑮᓇᐅᔭᖃᖅᑎᑕᐅᕐᖓᓚᐅᖅᓯᒪᔪᖅ: 2014-2015   
 
NWMB−ᑯᓐᓂᑦ ᑮᓇᐅᔭᖃᖅᑎᑕᖅ:   $65,000 
 
ᐱᓕᕆᐊᒧᑦ ᓇᐃᓈᖅᓯᒪᔪᖅ ᐅᓂᒃᑳᖅ: ᑖᓐᓇ ᐊᕐᕌᒍᓄᑦ ᐱᖓᓱᓄᑦ ᖃᐅᔨᓴᐃᓂᐅᔪᖅ 
ᐱᒋᐊᓚᐅᖅᓯᒪᔪᖅ 2012-ᖑᑎᓪᓗᒍ ᓄᑖᕈᕆᐊᖅᑕᐅᖁᓪᓗᒋᑦ ᑐᓴᒐᒃᓴᖁᑎᖏᑦ Kane Basin-
ᒧᐊᖅᑕᖅᑐᑦ ᓇᓄᐃᑦ.  ᑐᕌᒐᒃᓴᖏᑦ ᖃᐅᔨᓴᐃᓂᐅᑉ ᐅᑯᐊᖑᕗᑦ: 1) ᒥᒃᓴᐅᓴᒃᑕᐅᖁᓪᓗᒋᑦ 
ᐅᓄᕐᓂᖏᑦ ᐊᒻᒪ ᖃᓄᐃᑦᑑᖕᒪᖔᑕ ᓇᓄᐃᑦ Kane Basin-ᒥ; 2) ᐊᔾᔨᒋᖏᓐᓂᖏᑦ 
ᖃᐅᔨᒋᐊᕐᓗᒋᑦ ᓄᑖᑦ ᒥᒃᓴᐅᓴᒃᑕᐅᓯᒪᔪᑦ ᐅᓄᕐᓂᕆᔭᖏᓐᓄᑦ ᐱᔭᐅᓯᒪᔪᑦ ᑭᖑᓂᑦᑎᓐᓂ 
ᓈᓴᖅᑕᐅᓂᑯᓂᑦ ᖃᐅᔨᒋᐊᕐᓂᐊᕐᒪᑕ ᖃᓄᑎᒋᑦ ᐅᓄᕐᓂᖏᑦ ᐊᓯᔾᔨᖅᐸᓪᓕᐊᖃᑦᑕᕐᒪᖔᑕ; 3) 
ᒥᒃᓴᐅᓴᒃᑕᐅᓗᑎᒃ ᑐᖁᕋᕐᓂᖏᑦ ᐊᒻᒪ ᕿᑐᕐᖏᐅᕐᓂᕆᔭᖏᑦ (ᐊᔪᕐᓇᖏᑉᐸᑦ) ᐅᓄᕐᓂᕆᔭᖏᑦ 
ᖃᐅᔨᓴᖅᑕᐅᓗᑎᒃ ᕿᒥᕐᕈᓇᒃᑕᐅᔪᓐᓇᕋᔭᕐᒪᑕ; 4) ᑭᒡᓕᖏᑦ ᓇᓗᓇᐃᖅᑕᐅᓗᑎᒃ Kane Basin-
ᒧᐊᖅᐸᒃᑐᑦ ᓇᓄᐃᑦ ᐊᒻᒪᓗ ᖃᐅᔨᓴᖅᑕᐅᒃᑲᓐᓂᕐᓗᑎᒃ ᑕᐅᕙᔅᓱᒪ ᐊᑐᖅᑕᐅᓂᕆᔭᖓ; ᐊᒻᒪᓗ 5) 
ᕿᒥᕐᕈᓇᒃᑕᐅᓗᑎᒃ ᓇᓄᐃᑦ ᓯᐊᒻᒪᒃᑎᖅᓯᒪᓂᕆᔭᖓᑦ ᐊᒻᒪ ᓇᔪᒐᕆᔭᖏᑦ ᐊᕙᑎᐅ 
ᐊᔾᔨᒌᖏᓐᓂᕆᔭᖏᑦ, ᐱᓗᐊᖅᑐᒃᒥ ᓯᑯᑉ, ᓄᓇᓐᖑᐊᑉ ᐊᒻᒪ ᓂᕿᖏᑕ ᐊᑐᐃᓐᓇᐅᑎᖏᑕ 
ᓯᐊᒻᒪᒃᑎᖅᓯᒪᓂᖏᑦ. 
 
ᑮᓇᐅᔭᓕᕆᓂᕐᒧᑦ ᐅᓂᒃᑳᖅ:   

ᐱᔭᐅᔪᑦ NWMB−ᑯᓐᓂᑦ: $ 65,000 
ᐊᓯᖏᓐᓂᑦ ᐱᔭᐅᔪᑦ: $286,300 
ᑲᑎᓪᓗᒋᑦ $ 351,300 
ᐊᑭᓕᐅᑎᑦ: $ 311,720 
ᐊᔾᔨᒋᖏᓐᓂᖓ + $36,102  

($6,679.84 ᐅᑎᕆᐊᓕᑦ NWMB-ᑯᓐᓄᑦ) 
 
ᐅᖃᐅᓯᒃᓴᑦ: 2014 ᐊᕐᕌᒍᐊ ᑭᖑᓪᓕᖅᐹᖑᓚᐅᖅᓯᒪᔪᖅ ᑐᓴᒐᒃᓴᓂᒃ ᓄᐊᑦᑎᓂᕐᒧᑦ 
ᖃᐅᔨᓴᐃᓂᖃᖅᑎᓪᓗᒋᑦ.  ᐊᑯᓐᓂᐊᓂ ᐄᑉᐳ 28 ᐊᒻᒪᓗ ᒪᐃ 19, ᑲᑎᓪᓗᒋᑦ 84-ᖑᔪᑦ ᓇᓄᐃᑦ 
ᐊᔾᔨᒌᖏᑦᑐᑦ ᐅᑭᐅᖏᑦ ᐊᒻᒪ ᐊᕐᓇᐃᑦ ᐊᖑᑎᓪᓗ ᑕᑯᔭᐅᓚᐅᖅᑐᑦ.  59-ᖑᔪᑦ ᖃᐅᔨᓴᒐᒃᓴᓂᒃ 
ᐃᓚᓐᖓᖅᑎᕆᕝᕕᐅᓪᓗᑎᒃ ᓇᑭᓐᖓᔭᐅᖕᒪᖔᑕ ᖃᐅᔨᓴᖅᑕᐅᓂᐊᕐᒪᑕ ᐅᒪᑎᓪᓗᒋᓪᓗ 
ᐱᔭᐅᒃᑲᓐᓂᖃᑦᑕᕐᓗᑎᒃ.  ᐊᒥᐊᒃᑯᖏᑦ 25-ᖑᔪᑦ ᓇᓄᐃᑦ ᐊᑎᖅᑕᐅᓂᖏᓐᓄᑦ ᒥᑭᓗᐊᕐᒪᑕ 
ᐃᓚᓐᖓᖅᑎᕆᕝᕕᐅᓚᐅᖏᑦᑐᑦ.  ᒪᓕᒃᑕᐅᓪᓗᑎᒃ ᐅᒪᑎᓪᓗᒋᑦ ᑎᒍᓯᒃᑲᓐᓂᖃᑦᑕᕐᓂᒃᑯᑦ 
ᐃᓚᓐᖓᖅᑎᕆᓂᖅ ᖃᐃᔨᓴᐃᓂᖅ, ᖃᖓᑕᓱᒃᑯᑦ ᓈᓴᖅᑕᐅᓂᑯᑦ ᖃᐅᔨᓴᖅᑕᐅᓚᐅᕐᒥᔪᑦ 
ᐊᔾᔨᒌᖏᓐᓂᕆᔭᖏᓐᓄᑦ.  ᑲᑎᓪᓗᒋᑦ 71-ᖑᓚᐅᖅᑐᑦ ᓇᓄᐃᑦ 41-ᓂ ᐊᒡᒍᖅᑐᖅᓯᒪᐅᖅᑐᓂ 
ᑕᑯᔭᐅᓚᐅᖅᑐᑦ ᓈᓴᐃᑎᓪᓗᒋᑦ.  12-ᖑᔪᑦ ᓈᓚᐅᓯᖅᑕᐅᓪᓗᑎᒃᑦ 2012-ᖑᑎᓪᓗᒍ ᐊᒻᒪᓗ 2013-
ᖑᑎᓪᓗᒍ ᓱᓕ ᐅᓪᓗᒥᒧᑦ ᑐᓴᖅᓴᐅᓂᖏᓐᓄᑦ ᓄᐊᑦᑎᕕᐅᔪᑦ ᑐᓴᒐᒃᓴᓂᒃ ᐊᒻᒪ 



ᐲᖅᑕᐅᔪᒃᓴᒫᖑᓂᐊᖅᑐᑦ ᐊᕐᕌᒍᐊᓂ 2015.  ᕿᒥᕐᕈᓇᒃᑕᐅᓂᐊᖅᑐᑦ ᐅᒪᑎᓪᓗᒋ 
ᐃᓚᓐᖓᖅᑎᖅᑕᐅᓚᐅᖅᑐᑦ ᖃᐅᔨᓴᒐᒃᓴᐅᔪᑦ, ᖃᖓᑕᓱᒃᑯᓪᓗ ᓈᓴᐃᓂᐅᔪᖅ ᓈᓚᐅᑎᒃᑯᓪᓗ 
ᖃᐅᔨᓴᐃᓂᐅᑉ ᑐᓴᒐᒃᓴᖏᑦ ᓱᓕ ᑲᔪᓯᔪᑦ ᐱᓕᕆᔭᐅᔪᑦ ᐊᒻᒪ ᑭᖑᓪᓕᖅᐹᖅᓯᐅᑎᖏᑦ 
ᓴᖅᑭᓐᓂᐊᖅᑐᒋᔭᐅᔪᑦ ᐅᐱᕐᖔᖓᓂ 2015.  ᒪᓕᒡᓗᒍ ᓇᓗᓇᐃᖅᑕᐅᓯᒪᓂᖓ ᑮᓇᐅᔭᓕᕆᓂᕐᒧᑦ 
ᐅᓂᒃᑳᓕᐊᓂ, ᐅᓄᖏᓐᓂᖅᓴᐅᔾᔪᑎᒋᓚᐅᖅᑕᖓ ᐅᖅᓱᐊᓗᖕᓂᒃ ᐊᑐᕆᐊᖃᕐᓂᖏᑦ ᐊᑯᑭᑦᑐᓂ 
ᐅᖅᓱᐊᓗᖕᒥᒃ ᐃᓕᓯᓯᒪᔪᖃᖅᑐᕕᓂᐅᓂᖓᓄᑦ ᓇᓗᓇᐃᖅᑕᐅᓚᐅᖅᑐᒥᒃ. 
 
ᐊᑐᓕᖁᔭᓕᐊᑦ:  
 

1. ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐊᑐᓕᖁᔭᓕᐅᖅᓯᒪᖏᑦᑐᑦ 
ᑕᒪᑐᒧᖓ ᐅᓂᒃᑳᓕᐅᕐᓇᕐᒧᑦ.  ᐱᓕᕆᐊᒧᑦ ᓯᕗᓕᖅᑎᐅᔪᖅ ᐊᖑᒻᒪᑎᑦᑎᐊᖅᑐᖅ 
ᐅᓂᒃᑳᓕᐅᕆᐊᖃᕐᓂᕐᒧᑦ ᒪᓕᒐᐅᔪᓂᒃ ᐅᓪᓗᒥᒧᑦ ᑎᑭᓪᓗᒍ. ᑭᖑᓪᓕᖅᐹᖅᓯᐅᑎ 
ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊ ᐱᔭᐅᔭᕆᐊᖃᕈᒫᖅᑐᖅ ᔫᓂ 30th 2015−ᒥ ᒪᓕᒃᓗᒋᑦ 
ᓄᓇᕗᒥ ᐆᒪᔪᓄᑦ ᖃᐅᔨᓴᕈᑎᒃᓴᓄᑦ ᐸᐸᑦᓯᔨᑦ ᑲᑎᒪᔨᑦ ᐊᑐᐊᒐᖓᑦ.  ᐱᓕᕆᐊᒥᑦ 
ᖃᐅᔨᔭᐅᔪᑦ ᐃᓕᔭᐅᓯᒪᓂᐊᖅᑐᑦ ᑭᖑᓪᓕᖅᐹᖅᓯᐅᑎᓂ ᐱᓕᕆᐊᒧᑦ ᐅᓂᒃᑳᓕᐊᓂ 
ᐱᔭᐅᔭᕆᐊᖃᕐᓂᐊᕐᒥᔪᖅ ᑎᑭᓚᐅᖏᓐᓂᖓᓂ ᓯᑎᐱᕆ 30th, 2015. 

 
ᑐᓴᕆᐊᕐᕕᐅᔪᑦ: ᓯᐊᔭ ᓯᐱᐊᓐᓱ, ᐆᒪᔪᑦ ᒥᐊᓂᕆᔭᐅᓂᖏᓐᓄᑦ ᖃᔨᐅᓴᖅᑎ, ᓄᓇᕗᑦ 
ᐆᒪᔪᓕᕆᔨᕐᔪᐊᑦ 
ᑎᑎᕋᖅᑐᖅ: ᑳᓚ ᓕᑐ, ᐆᒪᔪᑦ ᒥᐊᓂᕆᔭᐅᓂᖏᓐᓄᑦ ᖃᔨᐅᓴᖅᑎ, ᓄᓇᕗᑦ ᐆᒪᔪᓕᕆᔨᕐᔪᐊᑦ 
 


